
AUX VIGILES DU SAMEDI SAINT 

AU PREMIER NOCTURNE. 

Premièr e  l e ç on  

Sec onde  l e ç on 

Tro i s i ème l e ç on 

AU SECOND NOCTURNE. 

Quatr i ème l e ç on 

Ex Tractátu sancti Augustíni Epíscopi super Psalmos. 
In Psalmum 63. ad 7. versum. 

Accédet homo ad cor altum, et exaltábitur Deus. Illi dixérunt : Quis nos 
vidébit ? Defecérunt scrutantes scrutatiónes, consília mala. Accéssit ho-
mo ad ipsa consília, passus est se tenéri ut homo. Non enim tenerétur ni-
si homo, aut viderétur nisi homo, aut cæderétur nisi homo, aut crucifige-
rétur, aut morerétur nisi homo. Accéssit ergo homo ad illas omnes pas-
siónes, quæ in illo nihil valérent, nisi esset homo. Sed si ille non esset 
homo, non liberarétur homo. Accéssit homo ad cor altum, id est, cor se-
crétum, objíciens aspéctibus humánis hóminem, servans intus Deum : 
celans formam Dei, in qua æquális est Patri, et ófferens formam servi, 
qua minor est Patre. 

Cinqu i ème l e ç on 

Quo perduxérunt illas scrutatiónes suas, quas perscrutántes defecérunt, 
ut étiam mórtuo Dómino et sepúlto, custódes pónerent ad sepúlcrum ? 
Dixérunt enim Piláto : Sedúctor ille : hoc appellabátur nómine Dóminus 
Jesus Christus, ad solátium servórum suórum, quando dicúntur se-
ductóres : ergo illi Piláto : Sedúctor ille, ínquiunt, dixit adhuc vivens : 
Post tres dies resúrgam. Jube ítaque custodíri sepúlcrum usque in diem 
tértium, ne forte véniant discípuli ejus, et furéntur eum, et dicant plebi, 
Surréxit a mórtuis : et erit novíssimus error pejor prióre. Ait illis Pilátus : 
Habétis custódiam, ite, custodíte sicut scitis. Illi autem abeúntes, munié-
runt sepúlcrum, signántes lápidem cum custódibus. 

S ix i ème l e ç on 

Posuérunt custódes mílites ad sepúlcrum. Concússa terra Dóminus re-
surréxit : mirácula facta sunt tália circa sepúlcrum, ut et ipsi mílites, qui 
custódes advénerant, testes fíerent, si vellent vera nuntiáre. Sed avarítia il-
la, quæ captivávit discípulum cómitem Christi, captivávit et mílitem 
custódem sepúlcri. Damus, ínquiunt, vobis pecúniam : et dícite, quia vo-
bis dormiéntibus venérunt discípuli ejus, et abstulérunt eum. Vere defe-
cérunt scrutántes scrutatiónes. Quid est quod dixísti, o infélix astútia ? 
Tantúmne déseris lucem consílii pietátis, et in profúnda versútiæ de-
mérgeris, ut hoc dicas : Dícite, quia vobis dormiéntibus venérunt discípu-
li ejus, et abstulérunt eum ? Dormiéntes testes ádhibes : vere tu ipse ob-
dormísti, qui scrutándo tália defecísti. 

AU TROISIEME NOCTURNE. 

Sep t i ème l e ç on 

De Epístola prima beáti Pauli Apóstoli ad Hebraeos. 
Hébreux 9, 11 à 22. 

Christus assístens Póntifex futurórum bonórum, per ámplius et perfé-
ctius tabernáculum, non manufáctum, id est, non hujus creatiónis : neque 
per sánguinem hircórum aut vitulórum, sed per próprium sánguinem 
introívit semel in Sancta, ætérna redemptióne invénta. Si enim sanguis 
hircórum et taurórum, et cinis vítulæ aspérsus inquinátos sanctíficat ad 
emundatiónem carnis : quanto magis sanguis Christi, qui per Spíritum 
Sanctum semetípsum óbtulit immaculátum Deo, emundábit cons-
ciéntiam nostram ab opéribus mórtuis, ad serviéndum Deo vivénti ? 

Huit i ème l e ç on 

Et ideo novi Testaménti mediátor est : ut morte intercedénte, in redemp-
tiónem eárum prævaricatiónum, quæ erant sub prióri testaménto, repro-
missiónem accípiant qui vocáti sunt ætérnæ hereditátis. Ubi enim testa-
méntum est, mors necésse est intercédat testatóris. Testaméntum enim in 
mórtuis confirmátum est : alióquin nondum valet, dum vivit qui testátus 
est. Unde nec primum quidem sine sánguine dedicátum est. 

Neuvième l e ç on 

Lecto enim omni mandáto legis a Móyse univérso pópulo, accípiens 
sánguinem vitulórum et hircórum cum aqua, et lana coccínea, et 
hyssópo, ipsum quoque librum, et omnem pópulum aspérsit, dicens : Hic 
sanguis Testaménti, quod mandávit ad vos Deus. Étiam tabernáculum et 
ómnia vasa ministérii sánguine simíliter aspérsit et ómnia pene in 
sánguine secúndum legem mundántur : et sine sánguinis effusióne non 
fit remíssio. 

 



 


